
4. gr. 76 
Sjóðurinn skal taka til starfa þegar hann er orðinn fullar 10000 — tíu þúsund — 19. mai 

krónur. Má þá verja til styrkja 34 — þrem fjórðu — hlutum af vöxtum og árstekjum. 
sjóðsins, en jafnan skal leggja % — einn fjórða — hluta vaxta og árstekna við höfuð- 
stól, þar til sjóðurinn er orðinn fullar 200000 — tvö hundruð þúsund — krónur, en 
upp frá því skal úthluta til styrkja árlega % — níu tíundu -- hlutum ársvaxta og 
öllum árstekjum sjóðsins, en %o — einn tíundi — hluti vaxta skal ávallt leggjast vi 
höfuðstól. 

5. gr. 
Sjómannadagsráð Flateyrar skipar stjórn sjóðsins. Stjórnin sér ávallt um að 

sjóðurinn sá ávaxtaður á tryggum stað. 
Stjórn sjóðsins ræður styrkveitingum úr sjóðnum, samkv. 3. og 4. gr. skipulags- 

skrár þessarar. 
Gjaldkeri sjómannadagsráðs annast reikningsskil sjóðsins. Reikningsár sjóðsins 

er almanaksárið. 
Endurskoðendur reikninga sjóðsins skulu kosnir úr sjómannastétt utan sjó- 

mannadagsráðs. Endurskoðaðir reikningar sjóðsins skulu birtir árlega á samkomu 
sjómannadagsins, í heyranda hljóði, og vera til sýnis hverjum manni úr sjómanna- 
stétt, er þess óskar. Styrkveitingar úr sjóðnum skulu fara fram í desember ár hvert. 

6. gr. 
Þótt niður falli hátíðahöld sjómannadags á Flateyri, eitthvert ár, skal sjó- 

mannadagsráð það, sem starfandi er á hverjum tíma, boða til almenns fundar sjó- 
manna á sjómannadaginn og kjósa sjómannadagsráð, sem þá er jafnframt stjórn 
sjóðsins, svo og endurskoðendur. 

þeim fundi skulu lagðir fram endurskoðaðir reikningar sjóðsins, svo sem 
fyrir er mælt í 5. gr. skipulagsskrárinnar. 

Leita skal löglegrar staðfestingar á skipulagsskrá þessari. 

Flateyri, 20. febr. 1944. 

Í sjómannadagsráði Flateyrar: 
Guðm. V. Jóhannesson. Sveinn Gunnlaugsson. Kristján Sigurðsson. 

Fr. Hafberg. Magnús G. Pétursson. Kolbeinn Guðmundsson. 

Staðfesting ríkisstjóra á skipulagsskrá fyrir „Heilsuhælissjóð Náttúrulækninga- 77 
félags Íslands“, útgefin á venjulegan hátt ad mandatum af dómsmálaráðherra 22. 22. maí 
maí 1944. 

Skipulagsskráin er þannig: 

SKIPULAGSSKRÁ 

fyrir heilsuhælissjóð Náttúrulækningafélags Íslands. 

1. gr. 
Sjóðurinn heitir Heilsuhælissjóður Náttúrulækningafélags Íslands. 

2. gr. ' 
Sjóðurinn er stofnaður af Náttúrulækningafélagi Íslands (N.L.F. Í.) og er eign 

væntanlegs heilsuhælis, sem verði sjálfseignarstofnun.



1944 

77 
22. maí 

112 

3. gr. 

Félagið hyggst að afla sjóðnum tekna með gjöfum, áheitum, samskotum, hluta- 

veltum og öðrum fjáröflunaraðferðum, sem við verður komið. 

4. gr. 

Sjóðinn skal ávaxta í ríkisskuldabréfum, bankavaxtabréfum, vel tryggðum 

skuldabréfum, og að öðru leyti í Landsbankanum í Reykjavík. 

5. gr. 

Stjórn sjóðsins skipa 5 menn: Formaður, ritari, gjaldkeri og 2 meðstjórnendur. 

Formaður skal tilnefndur af stjórn N.L. F.Í., en hinir 4 kosnir sameiginlega á aðal- 

fundi félagsins, og kýs sjóðstjórnin sjálf ritara og gjaldkera. Kjörtímabil sjóð- 

stjórnar er 1 ár. Í varasjórn skulu 2 menn kosnir á aðalfundi, en stjórn N.L.F. Í. 

tilnefnir varaformann. 

6. gr. 
Endurskoðendur N.L.F.Í. eru um leið endurskoðendur sjóðsins. 

7. gr. 
Stofnfé sjóðsins er 31. desember 1943 kr. 43171.41. 

8. gr. 

Tilgangur sjóðsins er að stuðla að stofnun heilsuhælis eða hvíldar- og hress- 

ingarheimilis, þar sem viðhafðar verði náttúrlegar lækninga- og heilsuverndaraðferðir 

(ljós, loft, vatn, mataræði, hreyfing og hvíld). 

9. gr. 

Stjórn sjóðsins aflar sjóðnum tekna samkvæmt 3. gr. Hún annast allar fjárreiður 

sjóðsins, kemur fé hans á vöxtu samkvæmt 4. gr. og leggur reikninga hans endur- 

skoðaða fyrir aðalfund félagsins til samþykktar árlega. Loks aðstoðar stjórn sjóðsins 

félagsstjórnina við val á stað fyrir hælið og við annan undirbúning að stofnun hælis 

eða heimilis samkvæmt 8. gr. 

10. gr. 

Reikningsár sjóðsins er almanaksárið. 

11. gr. 

Greiða skal úr sjóðnum öll nauðsynleg útgjöld við starf sjóðstjórnarinnar og 

undirbúning að stofnun hælis. Þegar valinn hefur verið staður fyrir stofnun hælis 

og hann hlotið samþykki lögmælts félagsfundar, er sjóðstjórn og félagsstjórn í sam- 

einingu heimilt að verja fé úr sjóðnum til nauðsynlegra framkvæmda á staðnum. 

12. gr. 

Skipulagsskrá þessari má ekki breyta nema á lögmætum aðalfundi N. F.L.Í., 
9/ 

og þarf til breytinganna samþykki ?% hluta mættra félagsmanna. 

13. gr. 

Fyrsta sjóðstjórn skal leita staðfestingar ríkisstjóra á skipulagsskrá þessari.


